
   Каçхи хуралçă çутă уйăх

Куçне чарса пăхать паян.

Ытла та йывăр пирĕн хуйăх, —

Нушаллă пурăнать тăван.



Ютран килсе йăлт пусмăрларĕç

Укçашăн çунакан мурсем.

Чăваш çĕршывĕнче юлмарĕç

Хĕн-хур, нуша курман çынсем.



Тăван çĕршыв чăвашшăн — тамăк,

Вăр-хурахсем валли — çăтмах.

Тĕнче йĕрки çапла пит япăх,

Саккун çырать халь вăр-хурах.



Килсе пире паян кам çăлĕ,

Чăваш тупайĕ-ши раскал?

Çакна пире паян кам калĕ,

Кам пулĕ пирĕн çăлакан?!



Каçхи хуралçă çутă уйăх

Шур капăртма пек курăнать.

Ытла та йывăр пирĕн хуйăх,

Чăваш тĕнчи пĕтсех пырать.

